
Lesið støðuna saman í bólkinum. Tosið um,  
hvat tit halda, og hvat tit høvdu gjørt í somu støðu. 

Skriva síðan svarini niður.

SAMTYKKI.fo

KJAK
ARBEIÐSARK

 SKIL MØRK. SKIL LOKKING.

STØÐA
Anna brúkar nógva tíð á netinum. Umvegis eitt teldupæl er 
hon komin í samband við ein drong, sum hon tosar nógv við. 
Spælið krevur, at hon má brúka pengar fyri at koma víðari. 
Hon hevur ongar pengar, og hevur fingið hjálp frá nýggja 
vininum í spælinum til at koma víðari. Trupulleikin er, at hon 
hevur sent honum myndir av sær afturfyri, og nú er hann farin 
at hótta hana við at senda foreldrum hennara myndirnar, um 
hon ikki sendir fleiri. 

Hvat kann Anna gera?
1.	 Blíva við at senda myndir. 

2.	 Sletta sín brúkara. 

3.	 Tosa við ein vaksnan. 

4.	 Aðrir møguleikarar.



Lesið støðuna saman í bólkinum. Tosið um,  

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Rósa og Lilja eru vinkonur. Tær hava altíð verið saman og 
gjørt alt saman. Men Rósa hevur varnast, at síðani Lilja fekk 
sjeik, sigur hon altíð nei, tá vinkonurnar skulu eitthvørt. 
Sjeikurin bíðar í bilinum, tá hon er liðug í skúlanum, og í 
frítíðini er hon bara saman við sjeikinum. Rósa er stúrin um 
hana, tí hon avbyrgir seg meir og meir, og hon tykist ikki glað, 
sum hon var fyrr.

Hvat skal Rósa gera?
1.	 Lata sum einki og bíða, til Lilja er, sum hon plagar.

2.	 Spyrja varisliga inn til tað, tá tær eru tværeinar. 

3.	 Tosa við skúla ella heilsusystrina.

4.	 Aðrir møguleikar.

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Aftaná veitsluna í vikuskiftinum fóru Beinta og vinmaðurin 
heim til hennara. Tey høvdu drukkið og havt tað stuttligt alt 
kvøldið. Tey fóru heim hennara, hon var móð og sovnaði 
beinanvegin. Løtu seinni vaknar hon við, at hann roynir at 
hava sex við henni. Hon segði nei og royndi at flyta seg 
undan, men hann hoyrdi hana ikki. Aftaná sovnaði hon. Men 
nú fær hon ikki slept tankanum. Var tað neyðtøka? 

Hvat skal Beinta gera? 
1.	 Melda vinmannin.

2.	 Einki.

3.	 Tosa við eina vinkonu. 

4.	 Aðrir møguleikar.



Lesið støðuna saman í bólkinum. Tosið um,  
hvat tit halda, og hvat tit høvdu gjørt í somu støðu. 

Skriva síðan svarini niður.

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Andrea og Karstin eru góðir vinir og hava eisini verið saman 
nakrar ferðir. Karstin er vorðin rættiliga glaður fyri Andreu, og 
eitt kvøldið leggur hann upp til, at tey skulu fara heim saman. 
Men Andrea hevur ikki somu kenslur fyri Karstin og hevur ikki 
hug til sex. Tað er torført fyri hana at siga tað, tí hon vil ikki 
særa hann.  

Hvat kann Andrea gera?
1.	 Siga við Karstin, at hon ikki hevur tað á sama hátt. 

2.	 Halda fram við at flirta, men ikki gera meira enn tað.

3.	 Vera saman við Karstin.

4.	 Aðrir møguleikar?

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Rói hevur fingið starv eftir skúlatíð í einum handli. Ein 
vinmaður pápan hevur skaffað honum starvið, og Róa dámar 
væl. Hann arbeiðir ofta um kvøldarnar saman við Jens, sum 
hevur starvast har í nógv ár. Jens gevur honum ofta ymiskt við 
heim úr handlinum. Hann koyrir onkuntíð Róa heim aftaná 
arbeiði, og teir práta væl saman. Rói hevur fortalt Jens ymiskt, 
sum hann ongantíð hevur fortalt øðrum. Seinastu tíðina hevur 
Jens verið øðrvísi. Hann hevur nortið við Róa uppá ein máta, 
sum Rói ikki hevur tað gott við. “Hetta er okkara loyndarmál”, 
sigur Jens. Hann sigur við Róa, at um hann fortelur tað, fara 
teir báðir at missa starvið, og pápi Róa fer at verða skuffaður. 

Hvat kann Rói gera?
1.	 	Einki. Hann er fangaður. 

2.	 Siga við Jens, at hann ikki vil. 

3.	 Fara til leiðaran.

4.	 Aðrir møguleikar.

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Jónas er 18 ár. Hann er fótbóltsspælari og venjari á einum 
gentuliði. Honum dámar væl at vera venjari, og hann er væl 
dámdur millum leikarar og hini í felagnum. Onkrar av 
gentunum dáma væl at steðga eftir venjing og hjálpa til við 
uppruddingini. Tey práta og flenna og hava tað stuttligt 
saman. Í seinastuni er hann byrjaður at fáa boð frá einari av 
gentunum. Viðhvørt sendir hon eisini myndir av sær sjálvari.  

Hvat skal Jónas gera? 
1.	 Svara og vera opin fyri samskiftinum.

2.	 Einki. 

3.	 Tosa við onkran í felagnum um tað. 

4.	 Aðrir møguleikar? 

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Silas er komin í eina knípu. Hann er farin at kenna seg øðrvísi 
enn vinmenninir. Vinmenninir eru farnir at tosa nógv um sex 
og porno, sum fær hann at kenna seg illa. Tað fyllir nógv, tá 
teir eru saman, og hinir eru farnir at koyra undir hann og arga 
hann við, at hann er jomfrú. Silasi dámar ikki prátið, og kennir 
seg trýstan til sex. Hann vil helst hava, at teir fara at tosa um 
okkurt annað. Men hann vil heldur ikki virka keðiligur.   

Hvat kann Silas gera? 
1.	 Finna uppá eina søgu. 

2.	 Finna onkran at hava sex við.

3.	 Tosa við vinmenninar um tað.

4.	 Aðrir møguleikar

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Í eina tíð hevur Magnus havt eitt gott eyga til Petru. Í einari 
veitslu flirtar Petra við Magnusi, og tá hon spyr, um Magnus 
hevur hug at koma við henni inn í eitt kamar, har tey kunnu 
vera einsamøll eina løtu, fer hann við. Tey leggja seg á sofuna 
og byrja at mussast. Knappliga skumpar Petra Magnus frá 
sær og sigur, at hon má fara heim. Magnus skilur einki og 
sigur, at tað er vánaligur stílur, at Petra bara rýmir, nú hon 
hevði lagt upp til tað heila.   

Hvat skal Magnus gera? 
1.	 Siga, at tað er vánaligur stílur, at Petra bara rýmir soleiðis. 

2.	 Spyrja Petru, hví hann knappliga ikki vil meira.

3.	 Magnus skal lata Petru vera og ikki gera meira við tað.

4.	 Aðrir møguleikar?

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Sára er farin í summarhús saman við vinfólkunum, harímillum 
Kristian, sum Sáru dámar. Tey hava havt tað stuttligt, tey hava 
flent nógv, og lagið er gott. Knappliga situr Sára einsamøll 
eftir í sofuni saman við Kristiani, meðan hini eru farin út at 
dyppa. Sára tekur fyrsta stigið og byrjar at mussa Kristian  
á munnin og hálsin, meðan hon varðliga nertir við hann eftir 
lørunum og uppeftir. 

Spurningar 
1.	 Hvat kann Sára gera fyri at finna út av, um Kristian vil tað 

sama sum hon?

2.	 Hvussu kann Kristian vísa, hvat hann hevur hug/ikki hug 
til? 

3.	 Hava kynsleiklutir nakað at siga í hesi støðuni? Hvussu 
hevði verið, um tað var Kristian, sum royndi at mussa 
Sáru? 

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI.

STØÐA
Fríða og Anna hava í eina tíð kjattað við ein drong á netinum. 
Tær kjatta ongantíð við hann einsamallar, bara tá tær eru 
saman. Tær halda tað vera stuttligt. Hann skrivar fitt boð til 
tær og fortelur alt møguligt um seg sjálvan. Eitt kvøldið spyr 
hann, um hann kann sleppa at síggja bróstini á teimum, so 
hann kann síggja, hvør hevur flottari bróst. Fríða heldur tað 
ikki vera eitt gott hugskot, men letur seg yvirtala av Annu. Tær 
lyfta blusurnar upp, lata seg úr brósthaldarunum og vísa 
honum bróstini. Dagin eftir angrar Fríða. Hon er bangin fyri, at 
drongurin hevur filmað tær ella hevur tikið eina mynd, sum 
hann fer at leggja á netið.  

Hvat skal Fríða gera? 
1.	 Tosa við Annu um tað. 

2.	 Tosa við foreldur síni ella ein annan vaksnan um tað.

3.	 Bíða og vita, hvat drongurin skrivar, næstu ferð tey kjatta 
við hann.

4.	 Aðrir møguleikar?

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI. 

STØÐA
Mia er 13 ár. Í eina tíð hevur hon kjattað við Gunnar, sum er 
28. Hann skrivar til hana á Instagram. Hann er fittur, hann spyr 
og lurtar, og hann stuðlar henni, tá hon hevur tað trupult. Tað 
byrjaði við, at tey skrivaðu saman, men nú eru tey farin at tosa 
í telefon eisini. Tey tosa um alt, vinir, dreymar, kærleika. Hon 
er forelskað í honum, og tað kennist ikki, sum at tað er nakar 
aldursmunur, hóast hann er 15 ár eldri enn hon. Nú hevur 
Gunnar bjóðað henni heim til sín. Mia er í iva. Hann er jú 
nógv eldri enn hon. Men hon er eisini øgiliga glað fyri hann, 
og vil helst ikki missa sambandið við hann. 

Hvat skal Mia gera? 
1.	 Fara at vitja Gunnar saman við einari vinkonu ella 

vinmanni.

2.	 Steðga øllum sambandi við Gunnar og blokera hann frá 
Instagram.

3.	 Tosa við ein vaksnan, sum hon hevur álit á.

4.	 Aðrir møguleikar?

SAMTYKKI.fo

 SKIL MØRK. SKIL SAMTYKKI. 

STØÐA
Anna er 15 ár. Hon syngur og droymir um eina framtíð sum 
sangari. Nú hevur hon umvegis ein fyrrverandi tónleikalærara 
fingið møguleikan at syngja við í einum bólki, sum hann 
spælir við í. Tey hava nógv at gera við at spæla konsertir, tey 
hava tað stuttligt saman, og hon tosar væl saman við 
fyrrverandi læraran. Tey skriva nógv saman hvønn dag, men í 
seinastuni er samskiftið broytt. Anna hevur fingið myndir 
sendandi frá honum, sum hon ikki vil hava. Hon er bangin fyri 
at siga tað við hann, tí hon stúrir fyri, at hon so verður tveitt úr 
bólkinum. 

Hvat skal Anna gera? 
1.	 Hon skal spæla við og takka fyri myndirnar.

2.	 Hon skal melda tað. 

3.	 Hon skal siga tað við hann, at hon ikki vil hava myndirnar.

4.	 Aðrir møguleikar?

 SKIL MØRK. SKIL SAMTYKKI.

STØÐA
Regin er farin í summarhús saman við vinfólkunum, 
harímillum Kristian, sum Regin hevur eitt gott eyga til. Tey 
hava havt tað stuttligt, tey hava flent nógv, og lagið er gott. 
Knappliga situr Regin einsamallur eftir í sofuni saman við 
Kristiani, meðan hini eru farin út at dyppa. Regin tekur fyrsta 
stigið og byrjar at mussa Kristian á munnin og hálsin, meðan 
hann varðliga nertir við hann eftir lørunum og uppeftir.   

Spurningar:  
1.	 Hvat kann Regin gera fyri at finna út av, um Kristian vil tað 

sama sum hon?

2.	 Hvussu kann Kristian vísa, hvat hann hevur hug/ikki hug 
til? 

3.	 Hava kynsleiklutir nakað at siga í hesi støðuni? Hvussu 
hevði verið, um tað var ein genta, sum royndi at mussa 
Kristian? 

KJAK
ARBEIÐSARK

 SKIL MØRK. SKIL SAMTYKKI.

STØÐA
Nøkur vinfólk sita og hyggja at einum filmi saman. Ein av 
dreingjunum fjasast við einari, sum sendir eina nakinmynd av 
sær. Hann skundar sær at taka eina skíggjamynd og vísir 
hinum í rúminum myndina. Ein av hinum sigur, at hann átti at 
sent myndina víðari til hini.   

Spurningar:  
1.	 Hvat sigur lógin um at deila nakinmyndir, sum tú hevur 

fingið sendandi? 

2.	 Hevur tað nakað at siga, um persónurin á myndini er undir 
18 ár?

3.	 Hvussu mann tað kennast at fáa eina nakinmynd 
sendandi? Hvat um tú ikki ynskir at fáa myndina? Og hvat 
nú, um tú ynskir at fáa myndina? 

4.	 Kanningar vísa eisini, at gentur, sum uppliva at myndir ella 
filmar við teimum verða deildar, fáa fleiri negativar 
reaksjónir enn dreingir. Hví mann tað vera?

SAMTYKKI.fo

KJAK
ARBEIÐSARK

 SKIL MØRK. SKIL SAMTYKKI. 

STØÐA
Ein genta og ein drongur hittast í býnum. Tey kenna ikki hvørt 
annað. Tey hava bæði drukkið og finna skjótt útav, at teimum 
dámar hvørt annað. Tey flenna og fjasa eitt sindur og enda 
við at fara heim saman. Tey gera av ikki at hava sex og leggja 
seg at sova í staðin. Gentan í songini og drongurin á eini 
madrassu á gólvinum. Morgunin eftir vaknar annað teirra av, 
at hin følir uppá seg.  

Spurningar:  
1.	 Hví halda summi tað vera kynsligur ágangur, um drongurin 

følir uppá gentuna uttan samtykki men ikki øvugt?

2.	 Hevur kyn stóran týdning, tá vit tosa um kynsligan ágang?

3.	 Hvar gongur markið fyri kynsligan ágang og nerting, sum 
er í lagi?


